
                                «Шуақты жаз»
мектепалды демалыс алаңы





                                                   2020-2021   оқу жылы

«Шуақты жаз» мектепалды легерінің мақсаты:
Оқушылардың жазғы демалысын, бос уақытын және сауықтыруын қамтамасыз ету.
Балаларды сауықтыру  және жеке бас гигиенасы дағдыларын қалыптастыру үшін жағдай жасау;
оқушылардың бос уақытын қызықты ұйымдастыру арқылы шығармашылық ойлау қабілеттерін дамыту;
ұжымдылыққа тәрбиелеу, коммуникативтік білікті, рухани қасиеттерді дамыту.


«Шуақты жаз» мектепалды легерінің міндеті:
Балалардың денсаулығын нығайту және жеке гигиена дағдыларын үйрету.
Түрлі шараларға қатысу арқылы балалардың табиғи қабілеттерін ашу, шығармашылығын дамыту.
Мейірімділікке, өзін-өзі сыйлауға, бір-біріне қолдау көрсетуге, достық қарым-қатынасты қалыптастыру.
Табиғат аясында, көлікте, көшеде және қоғамда жүріп-тұру ережелерін қалыптастыру.














[image: ]09:45-10:00-Балаларды қабылдау
10:00-10:20-Таңғы жаттығу
10:20-11:00-«Біз ойнаймыз күлеміз,күннің нұрын сүйеміз»
11:00-11:30-Тамақтану
11:35-12:05-Музыкалық сағат
12:10-12:40-Танымдық сағат
12:45-13:15- Біз не үйрендік (Өткенді қайталау)
13:20-13:50-Сурет салу
13:50-14:00-Балаларды шығарып салу

                             «Біз ойнаймыз күлеміз, күннің нұрын сүйеміз»

/Лагерьдің ашылу салтанаты/
Бақшаға біз гүл ексек,
Балдырғаным, сен үшін,
бақытыңды жыр етсек,
Балдырғаным, сен үшін
Жігіт болар,күні ертең
Балдырғаным, гүл еркем
Бақытты бол,өсе бер,
Құтты болсын мерекең!
Құрметті ұстаздар мен ата-аналар және оқушылар !
Бүгінгі «Шуақты жаз» жазғы сауықтыру алаңына қош келдіңіздер!
1-маусым - Халықаралық балаларды қорғау күніне арналған «Біз ойнаймыз күлеміз, күннің нұрын сүйеміз» атты ертеңгілігімізді бастауға рұқсат етіңіздер!
(Гимн ойналады.)
Балалар бүгін сендердің мерекелерің «Қандай күн?»
«1-маусым - Халықаралық балаларды қорғау күні»(хормен)

- Балаларды қорғау дегеніміз - әрбір сәбидің тыныштығын қорғау,тәтті ұйқысын бұзбау,алаңсыз күлкісін тоқтатпау деген сөз.
Бұлтсыз күн,ашық аспандай ,нұрын шашқан күн сәулесіндей біздің балаларымыз бейбіт өмір сүрсе екен,олардың жүректерін қайғы мұң шалмаса екен!
Қымбатты балалар! Бүгінгі мерекелеріңіз құтты болсын! Отбасынан басталған бақытты балалық шақтарың Отанның ортан қолдай азаматы болуға жетелеуін тілейміз.
Қабыл алшы өнерлерін баланың,
Тілектері орындалсын ананың.
Кешегі өткен арамыздан жыр төгіп,
Өздеріңсің жалғастырар бабамның.
Біз өнерсіз баламыз ба?!
Көрсін аға апалар
Көрсін папа,мамамызда
Ырза болсын балалар

Хор: «Біз бақытты баламыз!»
Ән көмейден төгілді
Қайғы бұлты шегінді
Балалармен дүние
Көрікті де көңілді 
Мансур:
Би билейік қосылып,
Сәбилердің бұл күні
Мақтап кетсін осы жұрт
Балалар деп үлгілі
«Гүлдер биі». 
Каусар:
Арманы бір, үні бір
Аға ардақты, іні гүл
Бақыт туын көтерген
Балалардың күні бұл

Жан иірімі біле білсең би деген
Кімдерің бар биді ұнатып сүймеген
Қазағымның би өнерін паш етіп
Алдымызда аруымыз билеген
«Флешмоб» биі. 

Медина:
Құшағымыз қызыл гүл
Гүлмен келсін келер күн
Балалардың күлкісі
Көркі сәні әлемнің
Талайлардың шырқалады жыр әні,
Талайлардың жүрегі нұр құшады.
Бүгінгі күн туған жер аспанында,
Ән қалықтап күй мен жыр бірге ұшады,- дей отырып кезекті әнге береміз.
Хор: «Достық» әні
Жүргізуші:
Теңіздей тербетіліп көл бетінде,
Бишілер билеп кетті тербетіле.
Аққудай қалықтаған теңіздегі,
Бишілер өнерлерін көрсетуде
«Қара жорға» биі.
Өнерлі жастарды қошеметпен қарсы алыңыздар!
Дамира:
Жамандықтан сақтандырып,
Жақсы ісімді мақтан қылып.
Мәпелеген ақ мамамды,
Жүрсем деймін мақтандырып.
«Ақ мамам»әні. 
Мың бұралған арулар аңдап басып,
Келеді міне ортаға толқы, тасып
Аруларын сыйлаған, халқым менің,
Көңілді қошеметпен қарсы алайық!
Жүргізуші:
Жүздеріңнен көрем шаттық арайын
Осылай болсын, әрбір күнің әр айың
Қадамдарың сәтті болсын, балалар
Тілектерің қабыл болсын ағайын!
«Бақытты балалық шақ!!» атты ертеңгілігімізді қорытындылау үшін сөз кезегін мектеп директоры Магзумова Культай Тлеугабыловнаға береміз.
Хор: «Әрқашан күн сөнбесін!»
(Балаларға тәттілер тарату.)
[image: ]
«Түрлі түсті армандар» 
Жазғы мектепалды лагерь балалары арасындағы асфальтта сурет салу байқауы.
Мақсаты: балаларға мерекелік көңіл күй сыйлай отырып, олардың шығармашылық қабілеттерін дамыту. Сурет салуғa деген ынталарын артыру.
Барысы:
Жүзімізге қараңыз
Бал күлкүлі баламыз
Бізге қымбат күншуақ
Бізге қымбат анамыз
Қайырлы күн қадірлі қонақтар, бүлдіршіндер!
1 - маусым балаларды қорғау күні құтты болсын! Балалар, сендер болашақтың иесісіңдер. Сәбилердің күлкісі мен ана мейірімі ешқашан бұзылмасын!
- Балалар, бүгінгі күн қандай тамаша!
Кәнеки, осындай тамаша күні бәріміз бір - бірімізге жылы лебізімізді білдірейікші...
Балалар, күн шуағын төккенде қуанасыңдар ма?..
- Ендеше күнге сәлем берейік.
- Сәлем бердік, шуақ күн ( Қолдарын жоғары көтеріп аяқтың ұшымен тұрып созылу)
- Сәлем бердік, ашық аспан (Қолдарын жаяды)
- Сәлем бердік, Жер - Ана ( тіземен отырады)
- Сәлем бердік, баршаңызға ( Иіліп сәлем беру)
Міне, күн де оянып, сендерге жылуын таратты. Жылу бүкіл денемізге тарап бізді оятты.
Балалар, бүгінгідей ерекше күні енді біз жұмысымызға кірісейік.
Балалар, бүгін қандай мереке екенін білесіңдер ме? (1 - маусым балаларды қорғау күні)
Осы мерекеге байланысты сендер сурет салу сайысына түсесіңдер. Сендердің салған суреттеріңді бағалап, әділ бағасын беретін аға - апайларымызбен танысып алайық.
Хамит Ақерке - қазылар алқасының төрайымы,
«Шуақты жаз» мектепалды лагерінің  меңгерушісі
Мүшелері:
1. Исмагулова Салтанат –  медбике
2. Белгибаева Мақпал - тәрбиеші
3. Хамзина Бейбітгүл - тәрбиеші

Бүгінгі тақырыбымыз «Күн шуағы». Түрлі түсті бордың көмегімен түрлі сурет саламыз.
Суретті қорғау.
Қорытынды шығару.
Хор: «Әрқашан күн сөнбесін»

«Жылтыр әлем» жылтыр қағаздармен үйірмелік жұмыс.
Еңбек қауіпсіздігі ережесі.
 Мақсаты: 
1. Қағазбен жұмыс істеудің әдіс-тәсілімен
таныстыру.
2. Оқушылардың есте сақтауын, қиялын, ойлау
қабілетін дамыту.
3. Қауіпсіздік ережесін сақтау. Қағазды үнемді пайдалануға үйрету.
Мазмұны:
І. Ұйымдастыру: Оқушылардың зейінін сабаққа аудару.
ІІ. Мақсат қою: Тақырыбын таныстыру, мақсатын хабарлау.
ІІІ. Жаңа сабақ: а) Қағаз және қатырма қағаздан нелер жасалады? Қағаз бен қатырма қағаздан түрлі бұйымдар жасайды. Сендер олардың біразын үйде және мектепте пайдаланамыз. Қағаздан дәптер, кітап, газет, журнал жасайды. Ал бүгін біз жылтыр қағазбен жұмыс жасаймыз. Жылтыр қағаздарды саусақ ұштарымен жырту арқылы, қайшымен кесу арқылы өзімізге жылтыр жапсырамыз.
б) Еңбек қаіпсіздік ережесімен таныстыру. Сендер қайшыны түрлі бұйымдарды қиюға пайдаланасындар. 1. Қайшыны бір-бірлеріңе тек қана доғал жағымен ұсыныңдар. 2. Қайшымен қиған кезде сол қолдың саусақтарының қайшыдан алысырақ болуын қадағалаңдар. 3. Қайшыны дұрыс ұстаңдар.

«Көгілдір экран» мультфильм тамашалау
Мақсаты: 
Ауызша тіл және тыңдау-көру материалын тыңдау және қарапайым сөйлемдерді түсініп қайталау.
Тыңдау-көру материалындағы оқиғаларды түсіну және сипаттау.
Оқиға желісін сақтай отырып, таныс сөздерді қолдану арқылы шынайы және ойдан құрастырылған оқиғаларды баяндау.
Ертегі – сказка, fairy tail.
Мультфильм көреді – смотрит мультфильм, watching cartoons.
Қызықты – интересный, interesting.
«Өзіңе тілегенді, басқаға тіле» тренингін өткізу.
Оқушылар шаттық шеңберіне тұрып, бір-біріне жақсы тілектер айтады. (киндер сюрприздың ішінен жақсы сөздер жазылған парақты алып оқиды).

Балалар артық затты табады.
І.Қызығушылықта ояту.
Балаларды мультфильмге деген қызығушылықтарын ояту мақсатында «Шалқан» ертегісін көрсету. Ой шақыру мақсатында сұрақ қою. Ертегі кім (не) туралы? Қай кейіпкер (персонаж) сендерге ұнайды? Сендер мультфильм көргенді ұнатасыңдар ма?
Тыңдалым. Айтылым. Мультфильмді көреді. Сұрақтарға жауап береді.
Жұптық (топтық) жұмыс
«Менің сүйікті мультфильмдерім» (ертегі) тақырыбында кластер толтырады
Балалар кластер толтырады.
ІІ. Мағынаны тану.
Сөздікпен жұмыс.
Тәрбиеші интерактивті тақтадан тақырыпқа қатысты жаңа сөздермен таныстырады, аудармасын айтады.
Тыңдалым. Оқылым. Жаңа сөздерді тыңдайды, қайталайды. Айтылым. Дұрыс айтуға жаттығады.

Сергіту сәті.

Балалар көңілді сергіту жаттығуын жасайды.
Кітапханаға саяхат.
Мақсаты:
Кітапханамен таныстыру.Кітапхана туралы мәлімет беру.Кітаптың адам өміріндегі маңызы туралы мәлімет беру.Кітапты пайдалану ережесіме таныстыру.
Барысы:
Сәлеметсіздер ме балалар! Бүгін сендер үшін ерекше күн.Мектеп кітапханасының енді тұрақты оқырмандары боласыңдар.Ендеше хош келдіңдер!
Балалар кітапхана деген сөздің мағынасын білесіңдер ме?-
Ол араб тілінен енген сөз, жазу қоймасы деген мағынаны білдіреді.Кітапханада кітаптар өмір сүреді және оқырмандарға көмек береді.Сондықтан кітапты ұқыпты ұстай білу және уақытында тапсыру керек.Кітап ең жақын дос болып табылады.Енді оқушылардың кітап туралы өлеңдерін тыңдайық..
-Білесің бе, кітап білім ұясын,
Келесің мұнда, өмірге азық жиясың
Оқып, біліп,зерттеп көріп санаңа
Терең білім,ой маржанын құясың.
Дейді ойшылдар «Кітап- білім бұлағы»
Кітапхана сол кітаптар тұрағы
Көп үйреніп, көп оқыған баланың
Анық тағы білімпаз боп шығары.
-Қуан кітап, қуанатын күн бүгін,
Серпіп таста мұңды жүрек түндігін.
Кел, оқырман, тойын тойла кітаптың,
Шаттанатын мерекелі күн бүгін.
О, кітап, бас иемін мәртебеңе,
Игілік қазынасың бар адамға.
Сен берер игіліктің есебі жоқ,
Жеткізіп жолын тауып айта алам ба?
Кітапханашы:
Жарайсыңдар балалар.Енді кітапты оқу ережелерімен танысайық
Кітапті ұқыпты ұста!
Кітап қоғамдық меншік. Ол көп жылдар бойы қызмет ету керек. Сондықтан кітапты ұқыпты ұста.
Кітап  таза, әрі тысталған болуы тиіс.
Кітапты таза қолмен оқы.
Тамақ ішіп отырып кітап оқыма.
Кітаптің беттерін бүктеме.
Кітаптің ортасына қалам, қарандаш, дәптер салма.
Жыртылған кітапті желімде.
Кітапқа жазулар жазба.
Кітапті шкафта немесе полкада сақта.
Алған кітапті уақытында тапсыр.

«Мен өскенде кім боламын?» өрт сөндіру алаңына саяхат

«Қауіпсіз жаз» ережелері
Мақсаты: 1) Оқушыларға жазғы демалыста өрттен, электр тогынан сақтану жолда жүру ережелері және өзен мен көлдің жағасында қауіпсіздікті сақтау ережелерін білу; 
2)  Жаз мезгілінде табиғат апаты болғанда адам өміріне қауіпті жағдайда өз өмірін сақтап қалуға  және қасындағы адамдарға көмек көрсете білуге, жанашырлық пен табандылыққа тәрбиелеу;
3) Білім алушылардың  жаз мезгілінде табиғат апаты жағдайында болатын қауіпсіздік шаралары туралы ой- өрісін кеңейтіп білімін дамытып тереңдету
Барысы: Сәлемдесу: Мұғалімнің кіріспе сөзі.
Шаттық алаңында сұхбат алу
Тренинг: 
Су - беті мен қолын жууды бейнелеу; 
Күн - басын алақанымен жабу;
Өрт  - шелекпен су құюды бейнелеу;
Электр тогы - киіммен орамалмен қасындағы оң жағындағы көршісін сол қолынан ұстау
Бейнекөрсетілім: "Жаз мезгілінде төтенше жағдайдалардан сақтану жолдары мен қауіпсіздік ережелері туралы"
Бейнекөрсетілім туралы  не айта аласыз?    Не ой түйдіңіз?  
Өрттен сақтану жолдары
        Көптеген адамдар өртті өздеріне қатысы жоқ, немесе олардың кесірінен болмайтын нәрсе деп қарастырады. Алайда өрт жағдайларының жартысынан астамына адам факторы – отты пайдаланудағы бейқамдық пен абайсыздық себеп болып жатады. Сондықтан өрт қауіпсіздігінің қарапайым ережелерін барлығы білуі тиіс. 
Ең әуелі кез келген бейтаныс ғимаратқа кіріп бара жатқанда, жолыңызды есте сақтауға тырысыңыз, негізгі және қосалқы есіктердің орналасуына мән беріңіз. Егер де «Өрт!» деген айқайды естісеңіз немесе түтін иісін сезсеңіз, не болмаса жалын байқаған болсаңыз, өрт сөндіру қызметіне хабарлаңыз. 
            Сабырлылық пен ұстамдылық сақтауға тырысыңыз, қасыңыздағы адамдарды тыныштандырыңыз. Жағдайға баға беріңіз, шын мәнінде қауіп төніп тұрғанына көз жеткізіңіз, оның қайдан пайда болғанын анықтаңыз, содан соң сабырмен, үрейге бой алдырмай қарама-қарсы бағытта есікке қарай жылжыңыз. Топ ішінде келе жатқанда, қартаң адамдарға жол беріңіз, байбалам салушыларды тоқтатыңыз. Қорқыныш салдарынан қозғала алмай қалғандарға көмектесіңіз, олармен байсалды, түсінікті түрде сөйлесіңіз. 
Тобыр ішінде қалсаңыз, шынтағыңызды бүккен күйде қолдарыңызды қос бүйіріңізге қойыңыз да, жұдырығыңызды түйіңіз. Кеудеңізді шалқайтып, аяғыңызды алға тіреп, тегеурінді арқаңызбен тоқтатуға тырысыңыз, сөйтіп алдыңызды босатып, асықпай жылжыңыз. 
Түтіні қалың жерлерге кірмеңіз! Заманауи ғимараттардың тұрғызылуында жанған кезде уытты заттар бөліп шығаратын пластик, синтетика көп пайдаланылады. Бірнеше рет тыныс алсаңыз-ақ болды, уланып өліп кетуіңіз мүмкін. 
Бөлмелердің, дәліздің түтінге толғанын көрген сәтте түтін жете қоймаған басқышқа немесе есікке қарай жүріңіз, тек лифтке кіруге болмайды. Өрт кезінде лифтті пайдалануға мүлде тыйым салынады. Қабырғалардан, тұтқалардан ұстаңыз, қол орамал немесе киім сыртынан дем алыңыз. Егер де түтін қоюлана бастайтын болса, еңкейіп немесе жер бауырлай жылжыңыз. Ал егер температураның жоғарылап бара жатқанын сезсеңіз, демек қауіпті аймаққа жақындап қалдыңыз деген сөз. Мұндайда ең дұрысы – кейін шегіну. 
Егер қалың түтіннің, жоғары температураның және өрттің кесірінен басқышқа немесе дәлізге шыға алмайтын болсаңыз, есікті мықтап жауып, тез арада кейін қайтқаныңыз жөн. Ал есіктің жарықтары мен желдету саңылауларын дымқыл шүберекпен бітеңіз. 
Түтіннің қалыңдығы қауіпті деңгейге жетіп, ғимараттағы температура тым артқан болса, есікті жақсылап жауып, балконға, лоджияға шығу керек. Суланған жапқыш немесе басқадай қалың матаны ала шығыңыз, өрт есік немесе терезе ойықтарынан өткен жағдайда сонымен қымтанасыз. Алайда бұл қорғаныш ұзаққа бармайды. Балкон болмаған жағдайдағы сіздің соңғы мүмкіндігіңіз – қабырғадан ұстап, терезе алдындағы тақтайға (ернеуге) шығу. 
Егер де төменде өрт болмаса, ал бөлмеде қалу қауіп туғызса, өрт сөндірушілер басқышы арқылы астыңғы қабатқа түсуге тырысыңыз. Өзіңізді қорғау үшін өрт сөндіру жеңін де пайдалануға болады. Бір-біріңізді сақтандыра отырып, жеке-жеке қорғануға кеңес етеміз. Әрине, бұл өмірге қауіп төндіреді, алайда басқадай амал қалмайтын жағдайлар бар. 
Егер де түтіні қалың дәліз арқылы шықпақ боп шешсеңіз, (ал ол өте қауіпті), суланған қалың матаны жамылып, еңкейе немесе еңбектей қозғалыңыз. Қалың мата сізді түтіннен қорғайды және от жалындап, қызуы артқан шағын телімдерден секіріп өтуге мүмкіндік береді. Ал егер от толқынының өзіңізге жақындап келе жатқанын көрсеңіз, матамен басыңызды қымтап, ойланбастан жерге жата кетіңіз, бұл сәтте ішкі ағзаларыңыздың күймеуі үшін тыныс алмағаныңыз жөн. 
Электр тогынан сақтану
         Тұрғын үйлердің өртке қарсы жағдайын талдау олардың қауіпсіз қолданылуы негізінен электр жабдықтары, электрқондырғылары мен құралдарының техникалық жағдайына байланысты екендігін көрсетеді. Өрт қауіпсіздігін қамтамасыз етудің бірыңғай жалпы әдісі, сонымен қатар электр жабдықтарының өрт қауіпсіздігінің жеке әдісі жану көзінің пайда болу қаупін, тез жанғыш ортаның, өрттің таралу жолдарының пайда болуын жоюды немесе шектеуді көздейді. Өрт қауіпсіздігі талаптарымен элетротехникалық және жылыту қондырғыларын құру мен пайдалану кезінде орындалатын ережелер белгіленген, оларды орындау өзіңді өрттің пайда болу қаупінен барынша қауіпсіздендіру мүмкіндігін береді. 
Электр құралдарын пайдаланған кезде: 
- электр қуатын қабылдағыштарды (электр құралдарын) оларды дайындаушы мекемелердің нұсқаулықтары талаптарына сәйкес келмейтін немесе ақаулығы бар болған жағдайларда қолдануға, сонымен қатар зақымданған немесе қорғағыш белгілерін жоғалтқан оқшаулаулары бар электр сымдары мен кабелдерін пайдалануға; 
- тежегіштердің балқығыш ендірмелері жанып кеткен жағдайда қолдан жасалған ендірмелерді қоюға болмайды, бұл барлық электр сымдарының қызып кетуіне, олардың қысқа тұйықталуына және өрттің пайда болуына әкеліп соғады; 
- ашық электр сымдарын бояуға немесе үстінен түс қағаз жапсыруға; 
- ақаулы ажыратқыштарды, розеткалар мен патрондарды қолдануға; 
- электр шамдарын жанғыш материалдардан жасалған абажурлармен жабуға; 
- жылу реттегіші жоқ немесе ақаулы электр жылытқыш құралдарын пайдалануға тыйым салынады.
          Электр сымдарына мөлшерден тыс салмақтың түсуін, олардың қатты қызып кетуі мен өтпелі қарсылығын болдырмау үшін жоғары қуатты бірнеше электр құралдарын бір розеткаға қосуға болмайды. 
Жиі түрде өрттің себептері - қосылып, қараусыз қалған электр жылытқыш құралдарының (электр плиталары, су қайнатқыштар, каминдер, үтіктер, грелкалар) жанында орналасқан жанғыш заттардың тұтануы болып табылады. 
          Қосылған электр жылытқыш құралдары жылуды сақтайтын жанбайтын қойғыштарға орнатылуы қажет. 
Сымдардың оқшауларының кеуіп кетуі мен зақымдалуының алдын алу үшін оларды жылитын жерлердің (пештер, түтіндіктер, жылыту батареялары, т.б.) бетімен жүргізуге болмайды. 
           Суда шомылу ережелері мен қауіпсіздік шаралары 
 Жаздың ыстығында күнге және ыстық құмға қыздырыну, салқын суға шомылу жанға сондай жайлы. «Су сенің досың және дұшпаның». 
 Жас балалардың суға шомыла білмеуі, адамдардың суда қауіпсіздік ережелері, шараларын орындамауы орны толмас қайғы мен өкінішке айналып жатады. Сондықтан осындай келеңсіз оқиғаларды болдырмау  үшін, төмендегі ережелерді орындаған жөн: 
   I. Суда шомылудың қауіпсіздік шаралары 
    - Суға шомылатын жерді, жалпы жағдайды судың тазалығын, тереңдігін мұқият тексеріп алыңыз. 
     - Тамақ ішкеннен кейін бірден шомылмаңыз. 
     - Суға тек қана рұқсат етілген жерлер мен жағажайларда шомылыңыздар. 
     - Өте ұзақ шомылмаңыз, өзіңізді шаршауға және тоңып қалтырауға дейін жеткізбеңіз. 
     - Суға түскенде бір-біріңізді көзден таса қылмаңыз. 
     - Қоршау белгілерінен, буйлардан тысқары аумаққа шықпаңыз. 
     - Техникалык ескерту белгілерінің, буйлардың және басқалардың үстіне шығушы болмаңыздар. 
  II. Көлдерде, тоғандарда, тоқтау сулар мен шалшық суларда шомылудың қауіптері 
     Өзендер мен көлдерде, тоғандарда, тоқтау сулар мен шалшық суларда шомылудың қауіпі мол, себебі инфекциялық аурулардың қоздырғыштары ағын суда: Іш-сүзегі 183 тәулік, дизентерия 12-92, оба 4-92, туляремия 7-31, бруцеллез 4-45 тәулікке дейін өмір сүреді.    
  III. Аяқ-қол тырысуы (судорога) болғанда сіздің іс-әрекетіңіз 
      Суық суда шомылу қол-аяқтың тырысып қалуына әкеліп соғады. 
     - егер тырысу болғанда жүзуді тоқтатып суға арқаңызбен шалқалай жатыңыз, сабырлық сақтаңыз. 
     - Қолыңыздың саусақтары тырысып қалғанда жұдырығыңызды түйіңіз, қолыңызды бір жаққа қарай серпе лақтырып, жұдырығыңызды ашыңыз. 
   - Балтыр бұлшық еті тырысқанда бүгіліп қолыңызбен аяғыңыздың басын қысып бар күшіңізбен өзіңізге қарай тартыңыз, немесе аяғыңызды судың астына созып, аяғыңыздың бармақтарын алға иіңіз. Содан соң балтырыңызды сылаңыз. 
     - Тырысу қойысымен тынығып алып, жүзудің басқа әдісімен жағаға шығыңыз.  
  IV.   Су иірімінен шығудың тәсілдері 
      - Егер иірімге тап болсаңыз, кеудені кере дем алып, иірімнің астына сүңгіңіз. 
      - Судың астында иірімнен алысырақ кетуге тырысыңыз. 
      - Иірімнен алыстаған соң судың бетіне қайта шығып жағаға қарай жүзіңіз. 
  
  V. Суда қатты шаршаған кездегі іс-әрекет 
       Суда ұзақ шомылу шаршап - шалдығуға әкеліп соғады. 
      - Егер суда шарашасаңыз немесе тоңсаңыз тез арада жағаға қайтыңыз. Сабыр   сақтаңыз. 
     - Әлсін - әлсін шалқалай жатып дем алыңыз, күшіңізді үнемдеңіз, өзіңізді және уақытты бақылау үшін, жаймен дауыстап санаңыз. 
     - Егер өз күшіңізбен жағаға жете алмайтыныңызды сезінсеңіз шалқалай жатып қолыңызды бұлғап көмекке шақырыңыз. 
          VI. Суық судың қауіптілігі 
     Суық суға түсіп кеткен адам  10-30 минутта көбіне суық өтіп қайтыс    болады (5-7С 2-ші дәрежелі гипотерамия). 5-15 минут қимылсыздық   суықтан талуға (шок) және өлімге әкеліп соғады. Суық судан шығарылып, аман қалғанның өзінде жиі-жиі есінен танады. 
Организімнің жалпы салқындауы қатты шаршағанда, ашыққанда, мас  күйінде тезірек болады. Физиологиялық ерекшеліктеріне байланысты әйелдер суық суға төзімдірек болады, ерлер 4-5 минуттан соң-ақ жүректері тоқтап қалуы мүмкін. Суық суда клиникалық өлім 30-60 
минутқа, жылы суда 5-6 минутқа созылады. Тұщы суға батқан адам 1-3 
минутта, ал теңіз суында 7-8 минутта қайтыс болады. Сондықтан суық суда әрбір секунд қымбат.     
VII. Судағы қатерге ұшыраған адамға алғашқы көмек 
     Қатерге ұшыраған адамға көмек көрсеткенде мүмкіндігінше  тездетіп оттегі жетімсіздігін қолдан дем алдыру тәсілін қолдану арқылы жойыңыздар. 
     - қатерге ұшыраған адамды судан алып шыққаннан кейін оның киімін беліне дейін шешіп, демалу жолдарының жоғары жағын және асқазанын  судан босатуға кірісу; 
     - қатерге ұшыраған адамның аузын азу тістерінінің  әр жағынан саусақпен қармай, немесе қол орамалмен, не дәке оралған пышақ жүзімен, шай қасықтың сабымен немесе жалпақ темір заттпен ашу керек. 
      - Ауыз ішін шырыш пен балдырдан тазалау керек. 
     - Қатерге ұшыраған адамның жоғарғы тыныс жолдары мен асқазанын судан арылту үшін оның кеудесін көмек көрсетушінің тізесінің бүгілген аяғының үстіне басын төмендетіп салып, кеуде сүйегінің астыңғы бөлімдерін ырғақпен қысып баса беру. Ең жеңіл және тиімді тәсіл - «ауыздан - ауызға» немесе «ауыздан  - мұрынға» ауа үрлеу. Қатерге ұшыраған адамды бетін жоғары қаратып жатқызып, бір қолды оның мойнының астына жіберіп, екінші қолымен маңдайынан басып, басын мүмкіндігінше шалқайту. Бас бармақпен және сұқ саусақпен қатерге ұшыраушының мұрнын қатты қысып, демді ішке терең алып, оның аузына минутына 18-20 дем салу керек. Қатерге ұшыраушының жүрек соғуын ұдайы қадағалап отыру керек. Егер жүрек соғуы тоқтап қалса қолдан дем алдыру мен қатар, жүрекке тікелей емес массаж әдісін қолдану керек, ол үшін: қатерге ұшыраушының жүрек түсына бір алақанды қойып  екіншісін айқастыра салу керек, екі колдың да саусақтары көтеріңкі болу қажет, дене салмағын пайдалана, төс сүйекті омыртқа жотасына қарай 4-5 см қысады, жиілігі минутына 70-72 рет. 
 Есте сақтаңыздар!  Судағы апаттан қорғанудың ең сенімді жолы - суда шомылу ережелері мен қауіпсіздік шараларын қатаң сақтау.

Шынықсаң шымыр боласың

Мақсаты: Балалардың спортқа деген қызығушылықтарын арттыру.Спорттық жаттығуларды сауатты, дұрыс орындау,топпен жарысу арқылы, балалардың жауапкершілік қабілеттерін қалыптастыру.
Білімділік: Алған білімдерін шыңдай отырып, ойындар арқылы балалардың ынта, зейіндерін арттыру.
Дамытушылық: Шапшаңдылық, ұйымшыл, көпшіл, шыдамды, сабырлы болуға дамыту.
Тәрбиелік: Ойын арқылы балаларды жан жақты озық ойлы болуға тәрбиелеу.
Д/ш нұсқаушысы :
-Қане, спортшылар!                                                                                                                     Тік тұр!                                                                                                                                                        
Оңға бұрыл!
Балалар бір тізбекпен алға жүреді .
Дамытушы қимыл-қозғалыс жаттығуларын жасату:
«Биші қыз» -аяқтың ұшымен, табанмен жүру.
«Балапан»-өкшемен жүру.
«Пони»- ауыстырмалы қадам
«Күркетауық»- тізені бүгіп жүру. Жүгіруге арналған жаттығу
«Құс»- аяқтың ұшымен бірқалыпты жеңіл жүгіру
Секіруге арналған жаттығулар:
«Қоян»-екі аяқпен секіру.
«Бақа»- отырып тұру арқылы алға қарай қимылмен секіру.
«Қайшы»- аяқты айқастыра секіру
«Зырылдауық»- өзін айнала секіру
Д/ш нұсқаушысы: Балалар ілгері жүреді, екі колоннаға сапқа тұрып қармен жаттығу жасайды.Балалар сендер жарысқанды жақсы көресіндер ме?
Балалар: Иә, жақсы көреміз.
Д/ш нұсқаушысы :
Балалар алдарыңыздағы өздеріңізге ұнайтын спорттық құралдарды таңдаңыздар!Балалар өздеріне ұнайтын спорттық құралдарды таңдап екі топқа бөлініп қатарға тұрады.
Музыка әуенімен Түлкі мен қасқыр кіреді. Қолдарында ағаштың бұтақтары бар (кім күштті, деп бір-бірімен сынасып тұрады, мен мына бұтақты сенен күшті сындырам деп).
Д/ш нұсқаушысы :— Сәлеметсіздер ме, Түлкі, Қасқыр ұрысудың қажеті жоқ! Сендер екеуіңде, мықтысыңдар .
Түлкі:- Ал, біз қайда келіп қалдық?
Қасқыр:— Сен білмей тұрсыңба? Мен балабақшаға жиі келемін. Мені, балалар, қонаққа шақырып тұрады.
Д/ш нұсқаушысы:— Міне, сендер бүгін «Шынықсаң шымыр боларсың!»атты мерекеге келдіңдер.
Түлкі мен қасқыр: — Балалар, біздің қолымыздағы бұтақты сендер сындыра аласыңдар ма? Сендердің күштерің жетпейтін шығар? (өздері бір –бірден алып сындырады, біздің күшіміз көп деп мақтанады)
Д/ш нұсқаушысы: —Түлкі, қасқыр сендердің айтқандарың дұрыс емес. Себебі: бір бұтақ тез сынады. Ал егер, барлық бұтақтарды қосып сындырсақ, олар сынбайды. «Досы көпті жау алмайды»-деп бекер айтпаған. Сендер тату болсаңдар, достарың көп болады.
Түлкі мен қасқыр: Біз түсіндік. Біз, енді тату боламыз. Бір-бірімен құшақтасып достасады.
Д/ш нұсқаушысы: Түлкі, қасқыр сендер спортпен дос болғыларын келеме?
Түлкі мен қасқыр: —Иә , дос боламыз.
Д/ш нұсқаушысы: —Түлкі, қасқыр сендер екі топқа бөлініп тұра қалыңдар. Эстафеталық ойындар ойнайық.
1.ЭСТАФЕТА: «Аспазшы»
Шарты: Қатысушылар подноспен допты тасып мәреге барады да
қайта айланып келіп келесі балаға подносты тапсырады.
2.Эстафета: «Кеңгуру»
Шарты: Балалар тізелерінің арасына допты қысып белгіленген жерге дейіе сеіреді.
3.Эстафета:«Кім шапшаң»Шарты: Үлкен батуд резеңкі доптың үстіне отырып секіріп жарысу.
4.Эстафета . «Паровоз»
Балалар топ болып жерде жатқан 16 шт кубиктен жерге шаршы құрастыру керек қайтарда паровоз болып қайтады.Кім жылдам болса сол топ жеңімпаз.
5.Эстафета: «Новигатор»
Шарты: Топ мүшелері бір-бірімен жұптасып арқа сүйеп допты түсірмей кедергі арасымен алып жүру.
Түлкі мен қасқыр:- Тамаша! Тамаша! Спорт деген қандай керемет! Біз, бәріміз сергіп, жақсы көңіл-күйде демалдық.
Д/ш нұсқаушысы: — Бүгінгі мерекеміз өз мәресіне жетті. Түлкі мен Қасқыр балалармен қоштасып кетеді. Сау болыңыздар!
Д/ш нұсқаушысы: Құрметті, балалар! Бүгінгі мерекеміз аяқталды, денсаулықтарыңыз мықты болсын, ешқашан ауырмай біздің келесі мерекемізде кездескенше сау б

Бақытты балалық шақ
Тәрбиелік мақсаты:  Балаларды жақсылыққа, инабаттылыққа, ата-анаға мейірімді болуға, туған жерге, айналадағы заттарға,ұқыпты болуға тәрбиелеу.
 Көрнекілігі: гулдер, шарлар, стикерлер,плакаттар
 І. Ұйымдастыру
 Жүргізуші:  Балдаурен -балалықтың балғын күні,
Балдаурен- қуаныш пен  шаттық үні.
Балдаурен бақыт кешкен балдырғаның,
Жайраңдап қырда ашылған қызыл гүлі.
 Жүргізуші: « Бала дегеніміз -болашақ» деген екен француз жазушысы Гюго Виктор Мари. Бала періште дейді. Олардың пейілі,ниеттері қандай тұйық болса, көңілдері сондай мөлдір!«Адамның бір қызығы бала деген »-деп Абай атамыз айтқандай, мынау тіршілікте адам баласының алтынға айырбастап ала алмайтын аяулы сәттері көп-ақ. Халқымыз желкіндеп өсіп келе жатқан қыз баланы елдің көркі санаса, ал ер баланы елдің қорғаны санаған. Балалық шақ адам өміріндегі ұмытылмайтын қызықты да бақытты кезең. Сондықтанда әр бір қараша үйдің түтінін түтеткен ата-ана көзінің ағы мен қарасындай перзентінің өмірдегі осынау сәттерді мүмкінділігіше есте қаларлықтай етіп өткізуді ойластырады. Балалар сендер өздеріңді не үшін бақытты балдырғанбыз деп ойлайсындар?
Оқушы: Біздер өзімізді бақытты балдырғанбыз деп санаймыз, өйткені біздің сүйікті отанымыз, қасиетті ана тіліміз, ардақты да аяулы ата –анамыз бар. Осының бәрін ардақтай білуге, біздің алтын ұя мектебіміз бен аяулы ұстаздарымыз үйретті.
Жүргізуші: Байқау «Әдепті бала
I      Апаң сенің базардан,
Алма сатып әкелді.
Ең үлкенін, жақсысын
Саған таңдап әперді,
Не деп барып жеу керек?
Барлығы: «Рахмет апа» деу керек.

 II      Балалар жүр көшеде,
Естіледі шу-айқай.
Сенде шықтың көршіңді,
қағып кеттің байқамай.
Мұндайда не деу керек?
Барлығы: «Кешіріңіз» деу керек.

  III     Осы келген бетіңде,
Допты қүдың жарыстың.
Көшенің сол шетінде,
Кезекті бір танысың.
Ұмыттың сен не деуді?
Барлығы: «Сәлеметсіз бе » деу керек

IV       Үй артында қоқысты,
Жатқан көптен үйіліп.
Тазалайды қарт кісі,
Белі зорға иіліп.
Не дегенің жөн еді?
Барлығы:«Көмектесейін» деу керек.
Жүргізуші: «Мақал сөз атасы»
Оқушы: Адамдықтың белгісі- иіліп сәлем бергені.
Оқушы: Жақсы бала- сүйік, жаман бала күйік.
Оқушы: Әдепті бала ата-анасын мақтатар, әдепсіз бала ата-анасын қақсатар.
Оқушы: Аулақ жүріп, жаман қылық, әдеттен
Үйренеміз жақсы мінез әдептен.
Жүргізуші:Ойын «Бақытты бала»
Ойының шарты: Сапқа тұрып допты бір-біріне берген кезде, балдаурен балалық шақ, достық, адамгершілік қасиеттері туралы сөздер айтулары керек, мысалы:достық, бейбітшілік, шыншыл, ұстамды, әдепті,жанашыр, мейрімді, адал, бақытты, қуанышты.т.б
Жүргізуші:Тыныштық баршамыздың ұранымыз,
Мәңгілік таусылмайтын жыр әніміз.
Арманның асқарына қанат қаққан,
Бақытты бейбіт елдің ұланымыз
-деп бүгінгі кешімізді аяқтай келе «мен бақытты баламын» деген сөзге байланысты стикерге өз себебіңді бір сөзбен түсіндіріп жаз.

Бестөбе кентінің №1 орта мектебінің «Шуақты жаз» мектепалды лагерінің жұмыс жоспары  (ІІ маусым)
	№
	Күні
	Іс-шаралар тізімі.

	1
	14.06
	«Қауіпсіз жаз» ережелері.

	2
	
	Бой жазу жаттығуы

	3
	
	Ойын Айгөлек

	4
	
	«Сиқырлы қылқалам» қиял-ғажайып суреттер.

	5
	15.06
	«Спорт-денсаулық кепілі» шынығу жаттығулары.

	6
	
	Ұлттық ойындар «Арқан тарту» ойыны

	7
	
	«Көңілді эстафета» сайысы

	8
	
	Спорттық ойындар.

	9
	16.06
	«Табиғатты аялайық» викториналық сұрақтар.

	10
	
	Табиғат материалдарын қолдану арқылы композиция жасау.

	11
	
	Қимыл-қозғалыс ойындары

	12
	
	Психологиялық тренинг «Аялы алақан»

	13
	18.06
	Музыкалық викторина «Ойнайық  та ойлайық»

	14
	
	«Жолда жүру ережелері»  викториналық сұрақтар

	15
	
	Ойын: «Қимыл ойлап табу»

	16
	
	Шебер қолдар шеберханасы.

	17
	21.06
	Бой жазу жаттығулары

	18
	
	Қауіпсіз ережелермен таныстыру

	19
	
	Тренинг «Жақсы көңіл-күй»

	20
	
	Флешмоб,ән,би.

	21
	
	Эстафеталық кросс

	22
	22.06
	Бой жазу жаттығулары

	23
	
	«Гүлдене бер Қазақстаным» жас оқырмандар сайысы. Кітапханаға саяхат

	24
	
	Кітапханадан кітап алып оқу

	25
	
	«Музыкалық сағат» әндер марафоны

	26
	23.06
	Бой жазу жаттығулары

	27
	
	«Болашақ біздің қолымызда» спорттық тренинг

	28
	
	Таза ауада серуен. «Денсаулық соқпақжолы»

	29
	
	Ұлттық ойындар

	30
	24.06
	Бой жазу жаттығулары

	31
	
	Зияткерлік ойын «Біздің болашағымыз ұрпақ қолында» стилистер,дизайнерлер,модельдер сайысы.

	32
	25.06
	«Армандар орындалады» тілектер жазылған шарларды әуеге ұшыру.

	33
	
	Табиғат аясында

	34
	
	Қимылды ойындар (жүгіру,серуендеу)

	35
	
	Ең тапқыр оқушыны анықтау



       «Қауіпсіз жаз» ережелері
Мақсаты:
1. Балалардың үйде, көшеде, табиғатта қауіпсіздік ережесін сақтай білу жөніндегі білімдерін бекіту, қауіпті заттармен, қауіпсіздік жағдайлармен таныстыру және олардан сақтана білуге үйрету.
2. Табиғаттағы қауіпсіздік шаралары туралы білімдерін кеңейту.
3. Өз жеке басының қауіпсіздігін  дұрыс ұстап жүруге тәрбиелеу.
алғашқы дәрігерлік көмектің қарапайым түрін көрсете білуге үйрету;
• Ойлау, пайымдау, еске сақтау, логикалық ойлау дағдыларын дамыту;
• өз қауіпсіздігіне жауапкершілікпен қарауға, қауіпсіздік ережелерін сақтауға тәрбиелеу 
Көрнекілік: суреттер, 101, 102, 103,104 телефондары жазылған карточкалар, слайд, бейнебаян
Сабақ барысы:
І. Ұйымдастыру бөлімі 
1. Сәлемдесу
2.  Оқушыларды топқа бөлу
1 топ — үйдегі қауіпсіздік
2 топ — өрт қауіпсіздік
3 топ – су қауіпсіздік
4 топ-  жолда журу қауіпсіздік
ІІ.   Балаларға сабақтың тақырыбын сурет арқылы анықтату.
Өмірден қымбат еш нәрсе жоқ, өйткені өмірде бәрі бар. Қазіргі заманда өмір ең қымбат байлық болып келеді. Адамның ең негізгі мақсаты ол — өмірді сақтап қалу.
Көп жағдайларда өз өмірін сақтап қалу және өз жақындарының өмірін сақтап қалу үшін қарапайым ережелерді білуіне байланысты болады. Мысалы: төтенше жағдайлар кезінде алғашқы медициналық көмек көрсете білу, сақтана білу т.с.с… Өмір қауіпсіздік негіздерін әр қайсы білу керек және түсініп отыру керек, өз уақытында бәрін дұрыс жасауы денсаулыққа және өмірге қаншалықты маңызды екенін білу керек.
Қай жерде сіз болсаңыз, жалғыз, достарымен, отбасымен, жолда жұмысқа бара жатқанда, демалыста немесе үйде, әрқашанда есіңізде сақтаныз, өмірде көптеген жағдайлар болады. Олар әдеттегідей әр-түрлі жағдайларға әкеліп соқтырады. Бұндай жағдайға ұшыраған кездерде сабырлық сақтау керек. Осы Қауіпсіздік бұрышы бөлімінен өмірге ең керекті қауіпсіздік ережелерімен таныса отырып,  дер кезінде өз өмірімізді сақтап қалуға тырысайық.  Сол себептен бұны білу және оны дұрыс қолдану әркімнің міндеті.
ІІІ. Постер кұру
Қауіпті заттар
ІҮ.   Техника кауіпсіздігі
Үйде қауіпсіздік сақтау тәртібі
Ø  Егер сен үйде жалғыз қалсаң, қауіпсіздік ережелерін сақтауды ұмытпа.
Ø  Су қолмен электр құралдарына, розеткаға, тоқ қосқышқа жанасуға болмайды.
Ø  Плитаның үстінде шәйнек, таба, кастрөл тұр. Олар – ыстық. Оларды алу үшін арнаулы қолғап не шүберек керек.    
Өрт қауіпсіздігі ережесі
        Егер өрт қатты жанып тұрса, онда сіздің негізгі мақсатыңыз тез үйден кету. 101-ге хабарласып өрт сөндірушілерді шақырту. Егер өрт қатты жанып тұрмаса да, бірақ үйдің іші қатты түтін болса, үйден тез кету керек. Түтін өрттен де қауіпті болады.
Суда шомылудың қауіпсіздік шаралары
    — Суға шомылатын жерді, жалпы жағдайды судың тазалығын, тереңдігін мұқият тексеріп алыңыз.
     — Тамақ ішкеннен кейін бірден шомылмаңыз.
     — Суға тек қана рұқсат етілген жерлер мен жағажайларда шомылыңыздар.
     — Өте ұзақ шомылмаңыз, өзіңізді шаршауға және тоңып қалтырауға дейін жеткізбеңіз.
     — Суға түскенде бір-біріңізді көзден таса қылмаңыз.
     — Қоршау белгілерінен, буйлардан тысқары аумаққа шықпаңыз.
     — Техникалык ескерту белгілерінің, буйлардың және басқалардың үстіне шығушы болмаңыздар
Жолда журу қауіпсіздігі
1. Жолдан жаяу жүргіншілерге арналған жерден өт
2. Жолдан өтерде алдымен солға ал бөлгіш жолақтан кейін оңға қара
3. Жолдан бағдаршамның жасыл түсі жанғанда ғана өт
4. Егер, жаяу жүргіншілрге арналған жол болмаса жаяу жүргінші жолдың шетімен қозғалысқа қарсы жолмен жүруге тиісті.
5. Жолдың машина жүретін бөлігінде ойнауға болмайды.
6. Келе жатқан машина алдынан жолды кесіп жүгірме.
7. Машинадан түскенде артынан айналып өту керек.
Сергіту сәті “Ұйқасың тап»
• Бір, екі, үш, төрт, пәтерде болып жатыр …….(өрт)
• Түтін басып кетіпті, сөндірмеген біреу……(үтікті).
• Қызыл жалын лаулады, демек шырпымен біреу……… (ойнады)
• Тек тұрғаның жарамас, тез 101 ге сен …… (хабарлас)
• Өртке оранды шатыр, өртсөндірушіні тез…….( шақыр)
ТОПТЫҢ ҚАУІПІ
 Егер сіз жүгіріп келе жатқан бір топ адамды көрсеңіз, оның жолынан тез кетіп қалыңыз. Егер олардың аяғының астында қалсаңыз өте қатты жарақат алуға болады.
Егер топ адамның арасында қалсаңыз қозғалмайтын нәрседен ұстап жібермеуге тырысыңыз.
Егер сіз тобырдың арасында қалсаңыз тезірек жүгіріп, өзіңізге кеңістікті ашу үшін шынтағыңызды алдыға созуға тырысыңыз..
Егер сізді құлатып тастаса шетке домалап шығуға тырысыңыз және аяқты бүгіп басыңызды қолмен қорғаңыз.
 Ү.     Қорытынды
Жарайсыңдар, балалар! Қауіпсіздік ережелерін жақсы біледі екенсіңдер,
өз қауіпсіздігіне жауапкершілікпен қарап, қауіпсіздік ережелерін сақтай жүресіндер

«Көңілді эстафета» сайысы
Мақсаты:
1.Оқушылардың спортқа деген қызығушылығын арттыру.
2.Оқушыларды ұйымшылдыққа, досстыққа, ұлтжандылыққа тәрбиелеу.
3.Оқушыларды жылдамдыққа, шапшандыққа үйрету. Білім, білік дағдыларын кеңейту.
Түрі: командалық жарыс.
Құрал-жабдығы: доп, кедергілер, секірткіш, ысқырық, шығыршық, қап, эстафета таяқшасы. 
Жүргізуші: Құрметті оқушылар! «Көңілді эстафета» атты  сайысына қош келдіңіздер! Сіздерге зор денсаулық, жарыста сәттілік тілейміз. 
Жарысқа қатысушыларды ортаға шақырамыз.
Ұстанған салауатты өмір салтын,
Жасқанып, ешқашан да мойымайтын,
Болашақ спортшылар келді ортаға
Қол соғып қарсы алайық, қане, халқым!
«Сұңқар» тобы.                                           «Тұлпар» тобы
Жарысымыздың қорытындысын шығарып, әділ бағалап отыратын әділқазылар алқасымен таныстыру.
ІІ.Жарыстың шарты.
1.Сәлемдесу.(ұраны,топ аты)
2.Эстафеталық ойындар
3.Қорытындылау
1. Таныстыру.
I — топ «Сұңқар» Ұраны: «Сұңқарлар алға, биікке самға, ешкімнен қалма!»
II — топ «Тұлпар» Ұраны: «Тұлпар болып шабамыз, сұңқардан біз озамыз»
2.Эстафеталық ойындар
«Эстафета таяқшасын алып жүгіру»
Әр топ ойыншылары төрешінің белгісі бойынша кедергілердің арасымен эстафета таяқшасын алып белгіленген жерге жүгіріп барып, кейін қайтады. Екінші ойыншыға береді. Бірінші келген команда жеңіске жетеді.
«Секіртпемен жүгіру»
Топ оқушылары төрешінің белгісі бойынша секіртпемен жүгіреді. Белгіленген жерге жүгіріп барып, кейін қайтады. Келесі ойыншыға береді. Ойынды бірінші аяқтаған топ жеңімпаз болады.
«Шығыршылықпен тасы»
Төрешінің белгісі бойынша топ басшысы шығыршылықпен белгіленген жерге топ мүшелерін біртіндеп тасып, кейін қайтады. Соңғы ойыншыны апарып, барлығын бірдей алып келеді.
«Кім жылдам»
Төрешінің белгісі арқылы белгіленген жерге допты жерге ұрып барып, қайтарында жүгіріп келеді. Допты келесі ойыншыға береді. Ойын осылай жалғасып, бірінші келген команда жеңімпаз болады.
«Жұптасқан ұстаушылар»
Төрешінің белгісі арқылы топ мүшелері екеуден жұптасып белгіленген жерге жүгіріп барып, кейін қайтады. Келесі ойыншылар да осылай жүгіреді.
«Қаппен жүгіру»
Төрешінің белгісі арқылы қапты киіп алып, белгіленген жерге секіріп барып, кейін қайтады. Қапты шешіп келесі ойыншыға береді. Бірінші аяқтаған топ жеңімпаз болады.
«Арқан тарту»
Команда мүшелері түгел арқан тартуға шығады. Белгіленген жерге қарсылас команда мүшелерін тартып келеді. Командалар бір-бірімен түгел арқанмен тартысады.
Осымен сайысымыз аяқталды жеңімпаздарды марапаттау үшін сөз кезегін әділқазыларға береміз.
Спорт – көркі өмірдің,
Спорт- досың, серігің.
Жаттықсаң шымыр боларсың,
Шынығып, өсіп, толарсың, — демекші салауатты өмір салтын ұстанып, спортты серік етейік! 

Тақырыбы: «Табиғатты аялайық» танымдық сайысы
Мақсаты: 
Оқушылардың қоршаған ортаға деген махаббат құндылықтары жайлы түсініктерін кеңейту;  шығармашылық қабілеттерін, жақсылық жасай білу іскерліктерін, ойлау қабілетін дамыту, өз ойын еркін жеткізе білуге дағдыландыру 
Көрнекі құралдар: интерактивті тақтаға әзірленген слайдтар, табиғат туралы гүлдер, суреттер, видеоролик 
Сабақтың түрі: дәстүрлі емес саяхат түріндегі ой-толғау сабағы 
Сабақтың әдісі: әңгімелеу, түсіндіру,сұрақ-жауап,тілек айту,пікірлесу, шығармашылық жұмыстар 
Тәрбие сағатының құрылымы: 
І. бөлім 
Ұйымдастыру 
Табиғат әлемі (саяхат-шолу) 
1.Тіршілік атаулының бар арманы –ауа 
2.Тіршілік көзі –су 
3. Табиғат байлығы – өсімдіктер 
4.Орман сәні –құстар 
5.Табиғаттың сұлу мүсіні –хайуанаттар
ІІ бөлім: «Ойлан тап»

Тәрбие сағатының барысы: 
І. Ұйымдастыру: 

І. Ұйымдастыру бөлімі: Қайырлы, күн, балалар! «Табиғатты аялайық» танымдық сайысына қош келіпсіздер. 
Сайыс кезеңдері.
· 1.Таңғажайып алаң
· 2.Жұмбақтар шешу
· 3.Сөз құра
· 4.Қызықты әріптер
· 5. Пантомима
· 6.Суреттер сайысы
ІІ.Негізгі бөлім:
1 кезең: «Таңғажайып алаң»
10 Сағат жанды зат па? (жоқ)
20 Бақбақ, емен, сәбіз. Осының ішінде қайсысы мәдени өсімдік? (сәбіз)
30 Өсімдіктер тобын ата. (гүл, бұта, ағаш)
40 Өсімдіктер өсу үшін қандай жағдай қажет? (жылу, жарық, су, ауа, топырақ)
10 Артық сөзді тап. Емен, мамыргүл, алма ағашы, қарағай.
20 Жыл мезгілдерін ата. (қыс, көктем, жаз, күз)
30 Баласын сүтпен қоректендіретін жануарлар тобы. (сүтқоректілер)
40 Қаңқа бөліктерін ата. (бас сүйек, төс сүйек, қабырға, омыртқа, жамбас, қол-аяқ сүйектері)
10 Жан-жағымыздан қоршаған ауаны неге көрмейміз? (ауа мөлдір және түссіз)
20 Жер бетіндегі ауаның бір жерден екінші жерге ауысуын қалай атаймыз? (жел)
30 Бұлт түрлерін ата. (шарбы бұлт, бұдақ бұлт, қабат бұлт)
40 Судың күйлерін ата. (сұйық, қатты, газ тәрізді)
2 кезең. Жұмбақтар шешу.Әр дұрыс жауапқа 1 ұпай.
1. Таңмен көзін ашады,
Әлемге нұр шашады. (Күн)
 2. Өзі үлкен жануар,
Үстінде үлкен тауы бар. (түйе)
3. Қолы жоқ, сурет салады, 
Тісі жоқ, тістеп алады. (Аяз)
 1. Адамға серік,
Күзетке берік. (Ит)
2. Ит сияқты пішіні,
Ұнатпайды кісіні (Қасқыр)
3. Секектеп бiр тұрмайды,
Өреден құрт ұрлайды.   (Сауысқан)
1. Жазда сұрғылт,
Қыста аппақ.  (қоян)
2.Орманда жоғары,
Ағашқа қонады.
Тұмсығын балға етіп,
Тоқ – тоқ соғады. (тоқылдақ)
3. Қиналмай көтеріп,
Өзінен ауырды. (құмырсқа)
3 кезең. Сөз құра. Әр дұрыс жауапқа 1 ұпай.
«Дүниетану» сөзінен 1 минут ішінде бірнеше сөздер құрастыру
4 кезең. Қызықты әріптер.Әріптен сөз құрастыру
Қ А Қ У аққу
Р А Н Ы Қ қыран
Ұ Л Б Л Ұ Б бұлбұл
Қ Л О Ы Д А Т Қ тоқылдақ
5 кезең. Пантомима. Әр дұрыс жауапқа 1 ұпай.
Берілген сөздерді айтпай дене қимылымен жасыру.
Қоян, аю, түйе, кенгуру, күн, гүл, үй, машина, шаңғы, қоңырау, ата, бұлт.
6 кезең.Суреттер сайысы . 5 ұпаймен бағаланады.
Өмірде жоқ таңғажайып жануар салу.
Қорытынды
Табиғат – тіршілік тынысы, өмір өзегі. Адамның бар тіршілігі табиғатпен біте қайнасып жатады. Адам өзіне қажеттің бәрін табиғаттан алады. Сондықтан табиғатты сүйіп, аялай білу керекпіз.
[image: ]

Тақырыбы: «Жолда жүру ережелері» викториналық сұрақтар 

Мақсаты: Оқушылардың жолда жүру ережесі туралы білімдерін толықтыру, іс-жүзінде асыра  білуге үйрету. Жолда   жүру ережелерін ойда сақтай білуге үйрету. Тәртіптілікке, сақ болуға, көшеде дұрыс  жүруге тәрбиелеу.

Сабақтың барысы:
1.Ұйымдастыру.
2.Кіріспе сөз.Сабақтың тақырыбы мен мақсатын хабарлау.
-Балалар ,бүгінгі сабақта біздер жол жүру ережелер қаласына барамыз. Жол ережелер қаласындағы  сендерге дайындап  отырған  тапсырмалары бар. Сендерді жол тәртібі бойынша білімдеріңді сынамақшы. Сыннан өтуге дайынбыз ба?

Мұғалім: Жол заңы дұрыс жүріп,абай болуды талап етеді. Жол тәртібін бұзба қатер тудырады. Жолдың қалыпты қозғалысы көбінесе балалардың жол бойында,қалай болса солай доп қуалайтыны,шанғы тебетіні, жүріп бара жатқан машинаға жабысатыны, қалтарыстан жолға шыға келу салдарынан бұзылады. Жолда жүргенде, жол ережесін сақтаңдар.

Жарысымыздың шарттары:
І кезең «Таныстыру»
ІІ кезең «Жолдан өте біл».
ІІІ кезең «Саналы жүрек».
ІҮ кезең «Жол белгілері»
Ү кезең «Капитандар сайысы

І кезең «Таныстыру»
І топ: «Жол белгілері»
Топтың ұраны:Үйрен таппай тыным бір, Белгілердің тілін біл!
ІІ топ: «Жүргізуші»
Топтың ұраны:Жол тәртібін білейік, аман-есен жүрейік!

ІІ кезең «Жолдан өте біл».
«Бағдаршам» ойыны: (Балалар жүргізушілер. Бағдаршамның қызыл түсін көрсетсе – тұра қалады. Сары – оң аяқтарын көтереді. Жасылда – аяқтарын тап тап басады)
Ойын бірнеше рет қайталанады.

ІІІ кезең «Саналы жүрек». (викториналық сұрақтар)
1.Жүрісті реттеп отыратын адам?(жол реттеуші)

2.Егер көшенің шетінде жиек жол болмаса жаяу жүргінші жол бойында қалай – жүріп тұруы керек? (келе жатқан көлікке қарсы бағыт ұстап жолдың сол жақ шетімен жүру керек)

3.Көліктің оңға бұрылатындығын қалай білуге болады?
(оңға бұрылатын көлік жолдың оң жағындағы бірінші қатарда тұрады және оның оң жақ бұрылысты білдіретін жарығын жағады)

4. «Абайлаңыз балалар»

5.”Жолаушылар” дегеніміз кімдер?
(кез-келген көлік түрін пайдаланатын адамдар)

6.Бағдаршам дегеніміз не, оның адам өмірі үшін қандай пайдасы бар?
(бағдаршам – механикаландырылған немесе автомат жүйесіне қосылған үш көзді аспап. Ол жол бойының қозғалысын реттеуде өте үлкен рөл атқарады.)

7..Жол бойларында велосипедпен, қол шанамен, сүйретпелі қоларбамен қалай жүру керек?
(велосипед, қол шана, қол арбамен жолдың шетімен жағалай жүру керек. Ал жиек жол болмаса, жолдың сол жағымен жүру керек)

8.Жол көлік оқиғасына куә болған адамдар не істеу керек?
(03 – жедел жәрдем шақырып, 02 – полиция бөліміне хабарласу керек)

9.Транспорт құралы дегеніміз не?(адам немесе жүк тасымалдауға арналған көлік)
10.Жол бойында балалардың ойнауына қатаң тыйым салынған себебі неліктен?
(ойын қызығымен балалар жол қауіпсіздігін ұмытып, жақындаған
машинаға мән бермейді)
ІІІ кезең жол белгілерін атау
1.Ескерту белгілерін көрсет,түсіндір.
2.Тыйым белгілерін ата,түсіндір.
3. Нұсқау белгілерін ата,түсіндір.

Ү кезең «Капитандар сайысы
1.  Арқаным тым ұзын.
    Ала алмайсың бір үзім.(Жол)
2.   Сөйлегенде білмейді
    Бірақ «Тоқта,жүр»-дейді  (Бағдаршам)

Қорытынды:
Сөз кезегін әділ қазылар алқасына береміз. Жүлдегер топ анықталып, марапатталады.

Сабақтың тақырыбы: Біздің болашағымыз-ұрпақ қолында!

Сабақтың мақсаты: Биік шыңдарға біліммен, танымдық белсенділікті арттырып, өз пікірлерін тұжырымдап айтуға, еркін сөйлеуге, өзіне сенімді болуға үйрету. 

Сабақтың барысы: 

1. Ұйымдастыру
2. Кіріспе сөз
3. Сергіту сәті
4. Қорытынды.                                                                                                                                                                            



1. Кіріспе сөз. 

Оқысаң – озарсың,
Оқымасаң – тозарсың.
Білімдіні бала болса да, аға деп біл.
Адамның көркі киім емес, білімі.


Танымдық белсенділікті арттырып, өз пікірін тұжырымдап айтуға, еркін сссөйлеуге, өзіне сенімді болуға, өзгенің пікірін тыңдап, бір–бірін құрметтеуге үйренуіміз керек. Топтағы оқушылар түсінбегенін бір–бірінен сұрап, сөйлемеген оқушыны сабаққа қатыстыру, жұмыс істеу нәтижесінде өзінің және топтағылардың намысын қорғау, бірлесіп еңбек ету, шешім қабылдау сияқты құндылықтарымен бірге, күнделікті сабақтан хабардан болып отыруға тиіссіздер. 



Сендер саналы, білімді азамат болып өсуі үшін өздеріңнің бірінші парыздарыңыз не деп ойлайсыңдар?

1. Білім алу.
2. Отанды сүю.
3. Ана тілін сүю, құрметтеу.
4. Ұлт жанды азамат болу.
5. Атамекенді, туған жерді сүю.
6. Денсаулығы мықты азамат болу.

4. Сергіту сәті




Қорытынды.

Адам баласы тек білім арқылы дүниені таниды, табиғаттың құпия сырларын ашады, ғылымды дамытады, техниканы өрістетеді, қоғамды ілгері бастырады. Білім арқылы өткен тарихын таниды, одан тағылым алады, болашағын болжап, келешегін белгілейді. «Ақыл жастан, асыл тастан» деген сөзді халқымыз жас толқынның болашағына үміт күткендіктен айтқан болар. Сондықтан ел алдындағы, аға ұрпақ алдындағы жауапкершілікті ұмытпайық.

Тақырыбы: «Қош бол, Шуақты жаз лагері!»
Мақсаты:
1. Оқушылардың 10 күн бойы лагерден алған әсерлерін әңгімелей білуге, ой-өрісін кеңейтуге,  бастан  өткен  қызықты  айта  білуге  үйрету.
2. Оқушының өмірге деген көз қарасын дамыту. Шешендік, тапқырлық өнерін байқау.
3. Мәдениеттілікке, парасаттылыққа, әсемділікке, үлкенді сыйлап, кішіні құрметтеуге тәрбиелеу.

Түрі: концерттік бағдарлама
Өту барысы:
1-жүргізуші: Армысыңдар құрметті көрермен қауым, бүгінгі лагердің жабылу салтанатына қош келдіңіздер.
Жаз айлары – мектеп оқушылары үшін ерекше ықыласпен күтілетін уақыт. Жыл бойы сабақ барысындағы тоқсан арасындағы берілетін күндер демалыс болып есептелгенімен, жаз кезіндедегідей демалыстың мол мүмкіндігін бере алмайды. Жазғы демалыс – мектеп оқушыларының жалпы физиологиялық, сана – сезімдік, дүниетанымдық тұрғыда даму, жетілу кезеңі. «Айгөлек» лагері осы жағдайлардың қалыптасуына өз ықпалын тигізді.                                                                                                                                 
2-жургізуші: Біздің ұранымыз: «Бәріміз біріміз үшін, біріміз бәріміз үшін!»
            Шаттан, күн, балақай!
            Қуанатын күн бүгін!
            Қайырлы таң!
            Қайырлы күн!
            Күліп шықты күн бүгін!

Ән: «Әрқашан күн сөнбесін». Орындайтын хор!

Амира:
Жазғы лагерді ашамын,
Бәрлерінді шақырамыз.
Күлеміз, ойнаймыз, ән шырқаймыз,
Спортпенен шұғылданамыз.
Әділхан:
Арманы бір, үні бір,
Аға ардақты, іні бір
Бақыт туын көтерген
Балалардың күні бұл.
Бала бағы бар елдің.
Гүлмен келсін келер күн
Балалардың күлкісі
Көркі, сәні әлемнің.
Балалардың сән- үлгісі

1 – жүргізуші:
Бәрін көріп келеміз,
Болашаққа сенеміз
Жақсы оқу мен еңбекпен
Біздер жауап береміз.
2 —  жүргізуші:
Қызғалдақтай құлпырып,
Өсіп келе жатырмыз!
Өсіп келе жатқан қыздарымыздың биін тамашалайық.
(Флешмоб)

Алиби:
Жаңбыр жауды себелеп,
Жасырынды көбелек.
Аспан кетті күркіреп,
Бұл не деген керемет..
Ән: «Аяулы ана» Орындайтын: Альмира 

Нұрислам:
Мереке бүгін, береке бүгін
Қуанып, шалқып тасыған
От боп жүр жастар,
Шоқ боп жүр жастар
Көңіл жоқ шешек атпаған
Балалар гүлдей, құлпырып күндей.
Мөлдір:
Ұлылардан ұлағат ап жаңаша
Байқауларға ой қосамыз таласа
Талабы зор балаларды танытып
Таныстырған «Шуақты жаз» ол тамаша
Балалардың орындауына спорттық би

Сезім:
Көк аспанда күн күліп,
Ұл қолында ту жүрсін.
Қыз қолында гүл жүрсін,
Бірге жүрсін бүлдіршін.
Альмира:
Күннің көзі ашылып,
Көкке шуақшашылсын.
Құтты қонақ келіпті,
Төрімізге еніпті.
Балалардың орындауында флешмоб 

        Қорытындылау:
        Осымен лагердің жабылу салтанаты өз мәресіне келіп жетті. Келесі кездескенше  ҚОШ САУ БОЛЫҢЫЗДАР!

